
FAQ en connex cun la cumplettaziun terminada dals inventaris dals
biotops da la Confederaziun e da I'iInventari chantunal dals biotops

Stadi: 2-7-2021

1 Tgenins én ils inventaris da biotops da la Confederaziun?

La Confederaziun posseda ils suandants inventaris da biotops (en parantesa las ordinaziuns
davart la protecziun dals biotops respectivas):

— Inventari federal da las zonas umidas d'impurtanza naziunala (Ordinaziun da las zonas
umidas; CS 451.31)

— Inventari federal da las palids autas e transiziunalas d'impurtanza naziunala (Ordinaziun davart
las palids autas; CS 451.32)

— Inventari federal da las palids planivas d'impurtanza naziunala (Ordinaziun davart las palids
planivas; CS 451.33)

— Inventari federal da las plazzas da fregar per amfibis d'impurtanza naziunala (Ordinaziun
davart la protecziun da las plazzas da fregar per amfibis; OPFA; CS 451.34)

— Inventari federal da las pastgiras sitgas e dals prads sitgs d'impurtanza naziunala (Ordinaziun
davart ils prads sitgs, OPPS; CS 45137).

2 Tge consequenzas ha la cumplettaziun dals Inventaris federals per las
vischnancas?

— Las ordinaziuns davart la protecziun dals biotops da la Confederaziun prescrivan ch'ils
chantuns ston far in'uschenumnada cunfinaziun detagliada dals singuls objects d'inventari.
Quai vul dir ch'i sto vegnir determina per mintga singula parcella la lingia da cunfin precisa dals
objects lianta per ils proprietaris da bains immobigliars.

— Il Plan directiv chantunal prevesa che las vischnancas ston realisar ils biotops d'impurtanza
naziunala (e regiunala) en lur planisaziun d'utilisaziun. Per regla succeda quai cun determinar
zonas per la protecziun da la natira e zonas da lieus sitgs.

— Suenter che la cumplettaziun dals inventaris dals biotops da la Confederaziun € terminada, ési
impurtant en l'interess da la segirezza giuridica che las vischnancas controlleschian lur zonas
per la protecziun da la natira e zonas da lieus sitgs e las adatteschian — sche necessari — cun
la proxima chaschun als inventaris dals biotops giuridicamain valaivels da la Confederaziun ed
a I'Inventari chantunal dals biotops.

— Tar spazis vitals cun aua, sco p.ex. zonas umidas, po quai succeder en connex cun la
determinaziun dal spazi d'auas (zona d'auas).

3 Pertge na bastan contracts da cultivaziun betg?

Cun las ordinaziuns davart la protecziun dals biotops oblighescha il dretg federal ils chantuns da
reglar la protecziun ed il mantegniment dals biotops d'impurtanza naziunala e da prender las
mesiras necessarias. Per part succeda quai cun agid da contracts da cultivaziun. In'ulteriura
incumbensa & da determinar la cunfinaziun detagliada dals objects a moda lianta per las
proprietarias ed ils proprietaris da bains immobigliars. In contract da cultivaziun involva pero "mo" il
pur ed il Chantun. Contracts da cultivaziun n'eén perquai betg liants per ils proprietaris da bains
immobigliars — auter che la determinaziun en la planisaziun d'utilisaziun (cf. cif. 2).

4 Tgeninas én las consequenzas per proprietaris da bains immobigliars, titulars
da concessiuns e possessurs da concessiuns?

— Las ordinaziuns davart la protecziun dals biotops &n da princip applitgablas directamain.

— Enil rom da la determinaziun da la cunfinaziun detagliada dals biotops d'impurtanza naziunala
en la planisaziun d'utilisaziun exista il dretg da cundecider tenor la Lescha davart la planisaziun
dal territori per il chantun Grischun ed igl € pussaivel da far recurs da planisaziun.

— Usché ditg ch'ils objects n'én betg cunfinads detagliadamain, exista la pussaivladad giuridica
che mintgin che po cumprovar in interess degn da protecziun po dumandar I'Uffizi per la natira
e I'ambient dal Grischun per ina disposiziun che constatescha I'appartegnientscha d'in bain
immobigliar ad in object d'impurtanza naziunala. Las disposiziuns én suttamessas al dretg da
recurs da las associaziuns tenor 'art. 12 ss. Lescha federala davart la protecziun da la natira e
da la patria (LPNP). Plinavant ha era I'Uffizi federal d'ambient il dretg da far recurs (art. 129 al.
2 LPNP).

— Per biotops degns da protecziun (senza assegnaziun d'impurtanza ad in inventari) valan las
determinaziuns da l'art. 18 LPNP resp. da l'art. 14 da I'Ordinaziun davart la protecziun da la
natira e da la patria (OPNP).

5 Tgeninas én las consequenzas per l'agricultura?

— En il rom da las cussegliaziuns periodicas da manaschis singuls en ils projects da colliaziun
duai vegnir examina, sch'igl & resulta sin stgalim dals manaschis singuls in basegn d'agir
pervia da la cumplettaziun dals inventaris dals biotops da la Confederaziun.

— Per il territori d'alpegiada vegn examina il basegn d'agir areguard ils contracts da cultivaziun en
il rom da las controllas BFF-Q2 en il territori d'alpegiada.

— En cas da differenzas tranter las conturas contractualas ed ils inventaris federals cumplettads,
restan decisivas per la cultivaziun ed uschia per il cuntegn dal contract ils conturns d'enfin ussa
ch'én vegnids cartads per elavurar ils contracts da cultivaziun, e quai fin il pli tard la cunfinaziun
detagliada dals singuls objects lianta per ils proprietaris da bains immobigliars en la planisaziun
d'utilisaziun (cf. cif. 2).

— | vegn pero recumanda da concluder eventualas adattaziuns dal contract necessarias cun il
biro ecologic u il Plantahof a chaschun da la cussegliaziun dals singuls manaschis resp. da la
controlla BFF-Q2 en il territori d'alpegiada. Il biro ecologic/Plantahof transmetta las mutaziuns
correspundentas a |'Uffizi d'agricultura e da geoinfurmaziun.

6 Tge spazi d'agir datti tar la cunfinaziun detagliada dals objects en ils Inventaris
federals?

— Il spazi d'agir per las vischnancas, p.ex. per las conturas da la cunfinaziun detagliada, &
pitschen. Disposiziuns executivas respectivas chatt'ins en ils differents agids d'execuziun da la
Confederaziun.

— En la decisiun davart la senda da viandar planisada en la Ruinaulta (DTF 146 11 347) ¢ il
Tribunal federal s'exprimi en detagl davart la cunfinaziun detagliada d'ina zona umida
d'impurtanza naziunala ed ha tranter auter fixa ch'ils chantuns resp. las vischnancas hajan mo
pauc spazi d'agir per divergiar da las determinaziuns en I'Inventari federal. Uschenavant che la
determinaziun da la zona umida tras la Confederaziun suonda structuras bain visiblas sco
cunfins dal guaud, auals, sendas e vias, sajan quellas da surpigliar. Divergenzas sajan
pussaivlas mo cun in'argumentaziun factica. Mo per lieus senza talas structuras per definir il
cunfin existia in spazi d'interpretaziun da var 20-30 m.

7 Tge én areals prioritars cun pastgiras sitgas e prads sitgs e tge opziuns
porschan els?

— Tenor l'art. 5 OPPS pon ils chantuns resp. las vischnancas determinar uschenumnads areals
prioritars. Quels cumpiglian pastgiras sitgas e prads sitgs d'impurtanza naziunala u plirs
objects che stattan damanaivel in da 'auter e spazis vitals ed elements structurals natirals u
quasi natirals cunfinants. lls areals prioritars én spazis vitals cun gronda valur ecologica per
spezias da plantas e d'animals da prads sitgs. Areals prioritars ston vegnir determinads en la
planisaziun d'utilisaziun (cf. MLC 2020), en quel connex sto vegnir consulta I'Uffizi federal
d'ambient.

— En sasez én admess sin pastgiras sitgas e prads sitgs d'impurtanza naziunala sulettamain
projects ch'én liads directamain al lieu e che servan ad in interess public predominant ch'é
medemamain d'impurtanza naziunala (art. 7 al. 1 OPPS). Projects che n'én betg d'interess
naziunal na vegnan d'emprim enna betg en consideraziun. Sin ils areals prioritars dastga pero
vegnir devia da finamiras da protecziun, sch'igl & en tut pussaivel da restabilir u d'augmentar la
surfatscha e la qualitad dal pra sitg. Plinavant stoi esser pussaivel da conceder il project ord
vista dal dretg da la planisaziun dal territori (art. 7 al. 2 OPPS).

— Per ch'ina permissiun da construcziun per projects che n'én tenor l'art 7 al. 1 OPPS betg
d'interess naziunal vegnia tuttina en consideraziun, recumonda I'Uffizi per la natira e I'ambient
dal Grischun a vischnancas che possedan in grond dumber da pastgiras sitgas e da prads
sitgs da determinar ad uras areals prioritars.

Per ch'il text sa legia meglier, desista quest document da la furma feminina. La furma masculina
utilisada en il text I'includa sa chapescha.

